
INFORMACION OS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 29 DE SETEMBRO DE 2011,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE MEDIO AMBIENTE, TERRITORIO E INFRAESTRUTURAS

= Decreto polo que se suspende parcialmente a vixencia do Plan Xeral de Ordenacién
Urbana do Concello de Ourense e se aproba a ordenacién urbanistica provisional ata
a entrada en vigor do novo planeamento.

CONSELLERIA DE TRABALLO E BENESTAR

= Decreto polo que se crea o Consello Autonémico de Emprego, os Consellos
Provinciais de Emprego e os Comités Territoriais de Emprego.

ACORDOS
CONSELLERIA DE ECONOMIA E INDUSTRIA

= Acordo polo que se autoriza a sinatura do convenio de colaboracidn entre a
Conselleria de Economia e Industria e o Centro para el Desenvolvemento Tecnoldxico
Industrial (CDTI), para fomentar a investigacién, o desenvolvemento e a cooperacion
publico-privada en 4areas tecnoléxicas estratéxicas para o desenvolvemento
econdmico da Comunidade Auténoma de Galicia, por importe de nove milléns de
euros (9.000.000 euros).

CONSELLERIA DE CULTURA E TURISMO

= Acordo de aprobacién definitiva do proxecto sectorial de incidencia supramunicipal
do Parque Arqueoléxico do Megalitismo, na Costa da Morte (A Coruna), de
conformidade co disposto na Lei 10/1995, do 23 de novembro, de ordenacién do
territorio de Galicia, e no Decreto 80/2000, do 23 de marzo, polo que se regulan os
plans e proxectos sectoriais de incidencia supramunicipal.

CONSELLERIA DO MEDIO RURAL

Acordo polo que se declara expresamente a prevalencia da utilidade publica do
proxecto "Obras do enlace en Curro das Autovias a Sanxenxo e Vilagarcia de
Arousa, da autoestrada AP-9 e a estrada PO-531 sobre a que cualifican os montes
vecifais en man comun pertencentes 4s comunidades de San Lorenzo de Nogueira e
Santo Tomé de Nogueira" no concello de Meis, Pontevedra. Superficie de afeccidén
de 71.084 e 3.455 metros cadrados.

INFORMES

CONSELLERIA DE PRESIDENCIA, ADMINISTRACION PUBLICA E XUSTIZA

Informe de proposta de publicaciéon da situaciéon patrimonial do goberno.

Informe do balance da viaxe institucional a Panaméd e México na procura de
profundizar na internacionalizacién da economia galega.

CONSELLERIA DE MEDIO AMBIENTE, TERRITORIO E INFRAESTRUTURAS

Informe polo que se da conta ao Consello da Xunta da declaracién de emerxencia da
obra: reparacién de fachada do edificio bloque 10, unidade vecifal 2, do poligono de
Caranza en Ferrol. A Coruna. Expediente: C-2011/REP EM 01, por unha contia de
douscentos trece mil cincocentos noventa e sete mil euros con trinta e cinco
céntimos (213.597,35 euros), IVE incluido.

CONSELLERIA DE SANIDADE

Informe do proceso de depuracién do sistema de informacién de tarxeta sanitaria en
Galicia coa base de datos da Mutualidade de Funcionarios Civis do Estado
(MUFACE).

O CONSELLO DA XUNTA APROBA A ORDENACION URBANISTICA
PROVISIONAL DE OURENSE

» O obxectivo da Xunta é superar o actual escenario de incerteza na regulamentacion
urbanistica da cidade, desde o mais estrito respecto a legalidade vixente, o
desenvolvemento sustentable do territorio e a cohesion social da poboacion

= Permitiranse actuacions de caracter dotacional, industrial, comercial e residencial,
desbloqueando o urbanismo

= A Secretaria Xeral de Ordenacion do Territorio e Urbanismo prevé a publicacion deste
decreto no Diario Oficial de Galicia (DOG) nos vindeiros dias, coa conseguinte entrada
en vigor

» Engadiuse o ambito das Burgas, tal e como solicitou o Concello de Ourense

O Consello da Xunta aprobou hoxe o proxecto de decreto polo que se suspende
parcialmente a vixencia do Plan Xeral de Ordenacién Urbana do Concello de Ourense
nun total de 31 ambitos e se aproba a ordenacién urbanistica provisional para as ditas
zonas ata a entrada en vigor do novo planeamento que estd a redactar o Concello. A
Comisiéon Superior de Urbanismo de Galicia informou favorablemente a pasada semana
deste proxecto de decreto.

A Secretaria Xeral de Ordenacién do Territorio e Urbanismo prevé a publicaciéon deste
decreto no Diario Oficial de Galicia (DOG) nos vindeiros dias, coa conseguinte entrada
en vigor desta normativa provisional que desbloquea o urbanismo.

Todos os ambitos obxecto desta ordenacién transitoria permitirdn desenvolver os
seguintes aproveitamentos, equipamentos e dotacidns:

e 3.900 vivendas (2.600 nos ambitos propostos polo concello e 1.300 nos
propostos pola Xunta de Galicia).

* 175.000 m2 comerciais.
 30.000 m2 hoteleiros.
* 64.4000 m2 industriais.
* 29.100 m2 terciarios.

O obxectivo da Xunta é superar o actual escenario de incerteza na regulamentaciéon

urbanistica de Ourense, desde o0 mais estrito respecto a legalidade vixente, o
desenvolvemento sustentable do territorio e a cohesién social da poboacidn.

A elaboraciéon e tramitacién desta normativa provisional é un dos froitos acadados no
marco das reuniéns de traballo establecidas entre a Xunta de Galicia e o Concello de
Ourense para ordenar e regularizar 31 dambitos nos que concorre un especial interese
xeral polo seu caracter dotacional publico ou pola sda inclusién nun plan estratéxico

municipal, asi como porque contan coa aprobacion definitiva dos instrumentos de
planeamento, xestién e urbanizacioén.

O ambito das Burgas engadiuse tal e como solicitou o municipio. En total, nos dmbitos
permitiranse desenvolver actuaciéns de caracter dotacional, industrial, comercial e
residencial co obxectivo de evitar a paralizacién do municipio en tanto o Concello de
Ourense non cumpra a sua obriga de ter redactado un novo planeamento.

Os diferentes ambitos afectan a sistemas xerais e actuaciéns publicas actualmente en
marcha, como: o xulgado, o centro de saude, as infraestruturas viarias, o plan
estratéxico termal ou o matadoiro municipal. Ademais, considéranse usos lucrativos
comerciais, industriais e de vivendas.

AMBITOS NOS QUE SE SUSPENDE A VIXENCIA DO PXOU DE O URENSE DE 1986 E SE
APLICA A ORDENACION PROVISIONAL

AR 43-0O Remedios

Modificacién puntual n°® 21
Modificacién puntual n® 25 AR 38-0
Modificacién puntual n° 11

Proxecto de expropiacién Ponte Lebrona
AR 36-N A Chavasqueira |

APR 02-N A Chavasqueira Il

Plan de Sectorizacion Industrial Santa Cruz de Arrbaldo
MP PP SURBZ-20 Fonsillén - A Farixa
10. AR 26-0 O Polvorin 5

11. SURBZ 13 O Polvorin

12. AR 39-E Finca Marinamansa

13. Modificacién puntual n® 23 AR 27-E
14. Modificacion puntual n® 22 APR 04-E
15. AR 22-0O Polvorin 1.

16. AR 11-E Camino Fonte do Montes.
17. AR 14-E San Francisco |l

18. AR 20-E Barrocanes

19. AR 36-E Finca Murias

20. AR 46-E A Sobreira

21. AR 13-N Covadonga

22. AR 16-N Alejandro Pedrosa

23. AR38-N Chavasqueira lI

24. AR 40b-N Rua das Travesas.

25.
26.
27.
28.
29.
30.
31.

AR 43-N Eira Vella

AR 14b-0O Praza Sagrado Corazén

AR 16-0O Rua da Sila

AR 40-0O Rua do Entroido

SURBZ O8C Covadonga

BIC do conxunto de fontes termais das Burgas e o seu contorno
Catalogo de edificios que se van protexer

APROBADO O DECRETO QUE CREA O CONSELLO AUTONOMICO, OS
CONSELLOS PROVINCIAIS E OS COMITES TERRITORIAIS DE EMPREGO

» Tratase dunha iniciativa acordada no seo do dialogo social entre patronal, sindicatos
(CCOO e UXT-Galicia) e a Administracion autonémica

= Este texto derroga os anteriores decretos polos que se creaban o comité autonomico
de emprego,; os comités provinciais e os pactos territoriais

» FEsta nova organizacion supora unha maior eficacia e eficiencia dos organos
consultivos, ao tempo que garante a participacion dos axentes socioeconémicos

» A nova proposta supon un importante aforro respecto ao modelo anterior, ao pasar o
custo dos 600.000 euros anuais aos 4.800 ao ano deste modelo

O Consello da Xunta aprobou hoxe o decreto que crea o Consello autonémico de
emprego, xunto cos consellos provinciais e os comités territoriais de emprego. Estes
configuraranse como dérganos colexiados, de caracter consultivo, que se encargaran de
funciéns de asesoramento en materia de emprego. Estaran adscritos 4 Conselleria de
Traballo e Benestar.

Tratase dunha iniciativa acordada no seo do didlogo social entre patronal, os sindicatos
CCOO e UXT-Galicia e a Administracion autondémica. Coa entrada en vigor desta
normativa quedan derrogados o comité autondmico de emprego; os comités provinciais
de emprego e os pactos territoriais.

Esta nova organizaciéon supora unha maior eficacia e eficiencia dos érganos consultivos
en materia laboral, ao tempo que garante a participaciéon dos axentes socioeconémicos,
que teran representacion en todos os érganos que se crean.

Outro dos puntos salientables deste novo modelo é que este non supora un incremento
do gasto publico e que, ademais, permitira un importante aforro respecto a organizacion
anterior. De feito, pasase dos 600.000 euros anuais do modelo previo aos 4.800 euros
de custo maximo desta nova proposta.

O Consello autonémico de emprego estara composto por representantes da Conselleria
de Traballo e Benestar; das organizacidns empresariais e das sindicais. Entre as suas
funciéns, cabe destacar que colaborard no deseno dos criterios de actuacién do Servizo
Publico de Emprego de Galicia (SPEG); e informard sobre a planificacién das politicas
activas de emprego.

Tamén se encargara de emitir informes sobre a memoria anual do SPEG; e conecera con
caracter previo os anteproxectos de lei ou proxectos de normas regulamentarias. Todo
isto ademais das funcidéns que resulten propias da sda condicién de érgano consultivo.
Reunirase semestralmente ou cando o convoque a persoa titular da presidencia (a
persoa titular da Conselleria de Traballo e Benestar), tanto por iniciativa propia como por
solicitude da metade dos seus membros.

Pola sta banda, os consellos provinciais de emprego estardan tamén constituidos por
persoal das xefaturas territoriais de Traballo e Benestar, e por representantes das
organizacions empresariais e sindicais. Estes drganos ocuparanse de facer o seguimento
da aplicacién, a nivel provincial, dos acordos do Consello autonémico de emprego; de
formular propostas e recomendaciéns sobre a situaciéon e desenvolvemento do emprego
na provincia; de analizar a informaciéon e os informes sobre o emprego nese ambito
territorial; asi como de emitir informes sobre a programacién das distintas medidas das
politicas activas de emprego cando estas sexan competencia das xefaturas territoriais.
As reunidns dos consellos provinciais seran trimestrais, tras convocatoria da
presidencia.

Comités territoriais

Por ultimo, o decreto establece a creacién de 16 comités territoriais de emprego que
abarcarian as seguintes zonas: Lugo-norte; Lugo-centro; Lugo-sur; Ferrol-As Pontes; A
Coruna- Bergantinos; Cee-Boiro; Santiago-Ordes; Betanzos-Melide; Pontevedra interior;
Pontevedra-centro; Vigo; Pontevedra sur; Ourense noreste; Ourense sureste; Ourense
noroeste; e Ourense suroeste.

As funcidons destes comités territoriais estaran centradas en formular iniciativas aos
consellos provinciais correspondentes sobre a situaciéon do emprego no seu ambito
territorial, ao tempo que se encargaran tamén de analizar a informacién sobre o mercado
laboral do territorio, asi como da aplicaciéon das politicas activas de emprego na zona.

Estes comités estaran compostos por representantes da Administraciéon autonémica; das
organizacions empresariais; das sindicais; asi como tamén dos concellos. A presidencia
sera rotatoria —cunha vixencia anual- entre as organizaciéns empresariais, as sindicais e
os concellos. As suas reuniéns seran trimestrais.

Cabe lembrar que, ademais, no caso do Consello autonémico e dos provinciais, a
Administraciéon xeral do Estado podera nomear un representante do Servizo Publico de
Emprego Estatal, un da Inspeccién de Traballo e Seguridade Social e un do Instituto
social da Marina con voz pero sen voto.

Este decreto entrara en vigor ao dia seguinte da sua publicacién no Diario Oficial de
Galicia (DOG). A partir da sua entrada en vigor, establécese un prazo de tres meses para
a constituciéon do Consello autonémico de emprego e dos consellos provinciais. Pola sta
banda, os comités territoriais de emprego terdn un prazo de constituciéon de seis meses.

FONDO EUROPEO DE

Gabinete de Comunicacion PRX o x P;iirj:;:’:\ggfgzgnzsﬁggm
1 ul

San Caetano, s/n - 156704 Santiago de Compostela N F FONDO SOCIAL EUROPEO

Tel.: 981 541 238/42/51 - Fax: 981 541 252/41 ol O FSE inviste no teu futuro”

Correo-e: gabinete@xunta.es UNION EUROPEA



XUNTA slicis
DE GALICIA j

INFORMACION OS MEDIOS
Consello da Xunta

A XUNTA IMPULSARA GRANDES PROXECTOS DE I+D+I VINCULADOS A
INICIATIVA PRIVADA QUE MOBILIZARAN INVESTIMENTOS DE MAIS DE 60
MILLONS DE EUROS

» A Conselleria de Economia e Industria multiplicou por cinco o aproveitamento do
Fondo Tecnoloxico para Galicia xestionado polo CDTIl desde o comezo desta
lexislatura

= O programa, denominado FEDER-Innterconecta, fomenta a investigacion, o
desenvolvemento e a cooperacion publico-privada en areas tecnoldoxicas estratéxicas
para Galicia

» Os proxectos financiados terdan que implicar a tres ou mais empresas galegas coa
colaboracion dun centro publico de investigacion

» O orzamento minimo de cada proxecto sera de 1,5 millons de euros para a creacion
ou mellora de produtos, procesos e servizos en sectores estratéxicos para a
economia galega

O Consello da Xunta vén de autorizar & Conselleria de Economia e Industria a posta en
marcha dun programa de colaboracién co Centro para o Desenvolvemento Tecnoléxico
Industrial (CDTI) que permitira a mobilizacion de preto de 60 millons de euros en
proxectos de |+ D +1 que involucrardn a iniciativa privada e centros de conecemento.

A iniciativa da Xunta desenvolvese ao abeiro do Plan Galego de Investigacion,
Innovacién e Crecemento (I12C) 2011-2015, co obxectivo de buscar férmulas que
permitan financiar de grandes proxectos de | +D +i capaces de valorizar o conecemento
xerado e facelo rendible no eido empresarial.

O programa, denominado FEDER-Innterconecta, posibilitard asi o investimento de 30
milléns cofinanciados pola Xunta de Galicia e o Fondo Tecnoléxico da Unién Europea
asignado a Galicia ata o 2013 e xestionado polo CDTI. Con este plan, a Conselleria de
Economia e Industria conseguira multiplicar por cinco o aproveitamento deste fondo
desde o remate da pasada lexislatura.

O programa FEDER-INNTERCONECTA persegue a mellora do nivel tecnoldéxico das
empresas mediante o fomento da investigacion, o desenvolvemento e a cooperacion
publico-privada en areas tecnoléxicas estratéxicas para o desenvolvemento econémico.

Esta convocatoria permitirda subvencionar proxectos de |+D+1 en areas produtivas
estratéxicas que seran executados por consorcios de empresas situadas en Galicia coa
colaboracién de centros publicos de investigacion. Estes proxectos teran un orzamento
minimo de 1,5 milléns de euros e estardn orientados & creacién ou mellora de produtos,
procesos e servizos, cunha clara orientacion ao mercado e baseados na demanda
(proxectos de desenvolvemento industrial).

O consorcio solicitante ten que estar formado por entre tres e dez empresas e 0s gastos
financiables consideran a amortizacién de activos fixos, horas de persoal propio,
materiais, subcontrataciéns e gastos xerais. A subvenciéon pode alcanzar o 40% para
grandes empresas, o 50% para medianas e o 60% para pequenas. O proxecto durara un
maximo de tres anos e esixirase a participacion relevante (mediante a sua
subcontratacién) de organismos publicos de investigaciéon tales coma as universidades.

O CONSELLO DA XUNTA APROBA O PROXECTO SECTORIAL DE INCIDENCIA
SUPRAMUNICIPAL DO PARQUE DO MEGALITISMO DA COSTA DA MORTE

» A aprobacion urbanistica do proxecto sectorial faise segundo o previsto na Lei
10/1995, do 23 de novembro, de ordenacion do territorio de Galicia, coa declaracion
de utilidade publica para efectos de expropiacion.

» O proxecto sectorial do Parque Arqueoloxico do Megalitismo da Costa da Morte, no
que se investiran preto de 4 millons de euros en varios anos, engloba 15 enclaves
megaliticos pertencentes a oito concellos da zona, identificados na actualidade entre
os de maior monumentalidade desta drea xeogréfica.

O Consello da Xunta deu hoxe luz verde ao proxecto sectorial de incidencia
supramunicipal do Parque Arqueoléxico do Megalitismo, situado na Costa da Morte e
que abrangue 15 enclaves megaliticos situados en 8 concellos. A aprobacién urbanistica
do proxecto sectorial faise segundo o previsto na Lei 10/1995, do 23 de novembro, de
ordenacién do territorio de Galicia, coa declaracién de utilidade publica para efectos de
expropiacion. A declaracion resulta obrigatoria dado o caracter de supramunicipalidade
do proxecto, aprobado deste xeito polo Consello da Xunta o pasado 11 de febreiro de
2010.

O proxecto sectorial aprobado facilitard o desenvolvemento do Parque Arqueoléxico do
Megalitismo na area da Costa da Morte, que ten como obxectivo garantir a
conservacion e posta en valor desa manifestaciéon cultural nas comarcas afectadas polo
proxecto, en particular, e con incidencia no resto da comunidade auténoma en xeral.
Mais concretamente, permitird a creacion de infraestruturas e actuaciéons de indole
arqueoldxica e arquitecténica sobre camaras megaliticas de varios termos municipais co
fin de promover a difusiéon dos seus valores culturais, a proteccién e conservacion
destas manifestacidons, contribuir ao desenvolvemento local e & ordenaciéon do territorio
e fomentar o desenvolvemento sustentable nas zonas nas que se intervén.

O proxecto sectorial do Parque Arqueoléxico do Megalitismo da Costa da Morte, no que
a Xunta investird preto de catro milléns de euros en varias anualidades, engloba 15
enclaves megaliticos pertencentes a 8 concellos da Costa da Morte, identificados na
actualidade entre os de maior monumentalidade desta area xeografica. A Direccion
Xeral do Patrimonio Cultural actuard nun total de 14 destes enclaves megaliticos: Pedra
Moura de Aldemunde, no concello de Carballo; A Fornella dos Mouros, no de Laxe;
Pedra de Arca, en Malpica; Mina da Parxubeira, no concello de Mazaricos; Pedra Moura
de Monte Carnio, Pedra Cuberta, Casota de Berdoias, Arquina de Vilaseco, Pedra da
Lebre ou de Serramo, Mina de Recesindes, Rabés (mamoas), no concello de Vimianzo;
Casa dos Mouros ou Pedra da Arca, pertencente a Dumbria e Vimianzo, e a Pedra Vixia,
Arca da Piosa, no concello de Zas. Dentro do Parque Arqueoléxico incliese asi mesmo o
Dolmen de Dombate, en Cabana de Bergantifnos, que conta co seu propio Plan Director e
que xa esta sendo executado pola Deputaciéon Provincial da Coruia.

O desenvolvemento deste parque debera garantir a conservaciéon e posta en valor desa
manifestacion cultural, posibilitando asi a sua visita publica. Os plans e proxectos
sectoriais de incidencia supramunicipal, como o aprobado hoxe, tefien por obxecto
regular a implantacién de determinadas actuaciéns de indubidable incidencia territorial
en materia de infraestruturas, dotaciéns e instalaciéns, tanto de iniciativa publica como
privada, que se asentan sobre varios termos municipais ou daquelas nas que a suUa
incidencia transcenda o estrito ambito local pola sia magnitude, importancia ou
especiais caracteristicas.

Antecedentes

O Consello da Xunta acordou en febreiro de 2010 a declaracion de incidencia
supramunicipal do proxecto sectorial do Parque Arqueoléxico do Megalitismo da Costa
da Morte, designando a Conselleria de Cultura e Turismo como érgano competente para
a tramitacién do expediente correspondente.

Este proxecto foi sometido a informacién publica en marzo de 2010 mediante resoluciéon
da Direcciéon Xeral do Patrimonio Cultural. Unha vez tramitado o proxecto co estudo de
impacto ambiental foi formulada a correspondente Declaracién de Impacto Ambiental,
que se publicou no Diario Oficial de Galicia o 21 de xuino de 2011. Finalmente, o pasado
mes de agosto a Direccidon Xeral de Sostibilidade e Paisaxe emite un informe previo &
aprobacién urbanistica polo Consello da Xunta, que tivo lugar hoxe.

Rede Galega de Patrimonio Arqueoldxico

O Parque Arqueoléxico do Megalitismo da Costa da Morte serd un dos catro grandes
centros da Rede Galega de Patrimonio Argueoléxico. A Conselleria de Cultura e Turismo
promove a RGPA como actuacién prioritaria da Direccion Xeral do Patrimonio Cultural a
través dun plan que engloba diversas acciéns que se estan a levar a cabo no ambito da
difusién, conservacién e investigacion do patrimonio arqueoldxico da nosa comunidade
autonoma. A Rede Galega de Patrimonio Arqueoléxico contard con catro Parques
Arqueoléxicos e Centros de Interpretacion desde o punto de vista histérico e territorial,
que buscan o equilibrio entre o rural e o urbano. Xunto ao Parque Arqueoldéxico do
Megalitismo, destacan o da Arte Rupestre de Campo Lameiro (Pontevedra),
recentemente aberto ao publico, o da Cultura Castrexa de San Cibrao de Las en San
Amaro/Punxin (Ourense) e o do Mundo Romano da cidade de Lugo.

APROBADA A PREVALENCIA DA UTILIDADE PUBLICA DO PROXECTO DE
ENLACE DE DIVERSAS ViAS SOBRE MONTES VECINAIS DE MEIS

= O Servizo de Montes de Medio Rural en Pontevedra comunicoulle o expediente as
comunidades de San Lorenzo e Santo Tomé de Nogueira, no concello pontevedrés de
Meis

» S0 a Mancomunidade de San Lorenzo de Nogueira presentou alegacions, que foron
desestimadas por referirse a cuestions de tramite

O Consello da Xunta aprobou hoxe o acordo polo que se declara a prevalencia da
utilidade publica do proxecto de obras do enlace en Curro das Autovias a Sanxenxo e
Vilagarcia de de Arousa, da autoestrada AP-9 e a estrada PO-531 sobre a que cualifica
aos montes vecinais en man comun pertencentes 4s comunidades de San Lorenzo e
Santo Tomé de Nogueira”, no concello pontevedrés de Meis, por unha superficie de
afecciéon de 71.084 e 3.455 metros cadrados, respectivamente.

Tras a autorizacidon do proxecto por parte da Conselleria de Medio Ambiente, Territorio e
Infraestruturas, o Servizo de Montes de Medio Rural de Pontevedra comunicou o
expediente 4s comunidades afectadas e abriuse un periodo de quince dias para posibles
alegaciéns. A Uunica que as presentou foi a Comunidade de San Lorenzo de Nogueira e
foron desestimadas por referirse a cuestions de tramite.

A Direccién Xeral de Montes da Conselleria do Medio Rural propuxo que se informase
favorablemente esta prevalencia, de acordo co previsto no Decreto 260/92, do 4 de
setembro, polo que se aproba o Regulamento da Lei de montes vecinais en man comun
e despois de que se comprobase que as zonas afectadas non presentan valores forestais
de especial interese.

O DIARIO OFICIAL DE GALICIA PUBLICARA O PATRIMONIO DOS MEMBROS DO
GOBERNO AUTONOMICO

» A medida pretende afondar na transparencia que marca o rumbo do Executivo
galego desde o primeiro dia da lexislatura

O Consello da Xunta abordou hoxe a préxima publicacién no Diario Oficial de Galicia da
situaciéon patrimonial dos membros do Goberno galego. Tratase dunha medida coa que o
Executivo autondmico pretende incidir na lina de transparencia que vén marcando o seu
labor desde o primeiro dia da lexislatura.

A decision adoptada polo Goberno galego establece que o patrimonio dos distintos
conselleiros que componen o Executivo autondmico farase publico unha vez nas
vindeiras semanas e, de novo, cando sexan cesados con motivo do remate da
lexislatura.

Deste xeito dase un paso mais na politica de transparencia pola que todos os membros
dos Goberno galego deben declarar o seu patrimonio no momento en que toman
posesion do seu cargo, asi como informar de calquera alteracidn que se produza na suUa
situacion patrimonial durante a lexislatura.

A XUNTA PRIORIZARA NO QUE QUEDA DE LEXISLATURA A
INTERNACIONALIZACION DA ECONOMIA GALEGA PARA INCREMENTAR AS
EXPORTACIONS E ABRIR NOVOS MERCADOS AOS PRODUTOS DE GALICIA

O Consello da Xunta coneceu hoxe o informe que detalla o balance da viaxe
institucional que a pasada semana realizou o presidente Alberto Nunez Feijéo,
acompanado do conselleiro de Economia e Industria, Javier Guerra Fernandez, a Panama
e México e que deixa constancia da vontade do Executivo galego de fixar unha nova
axenda econdmica para os seguintes dous anos de lexislatura na que se dea prioridade a
internacionalizacién da economia galega.

O obxectivo serd conseguir un mellor posicionamento das empresas galegas no exterior
e abrir os produtos de Galicia a novos mercados. O Goberno galego pretende
incrementar o nivel de exportaciéns nun 22% ata o 2013, o que significaria pofer en
circulaciéon ata 3.500 milléns de euros mais.

Viaxes como a que vén de realizar o mandatario galego son a via para sementar
posibilidades de futuro, abrir novas canles de negocio e estreitar os lazos de
colaboracién con terceiros paises cuxo produto interior bruto estea especialmente
determinado por sectores afins aos da economia de Galicia: agricultura, pesca,
infraestrutura naval ou enerxias renovables.

No seu desprazamento por Panama e México, o titular da Xunta tivo a oportunidade de
abordar cos mandatarios de ambos os dous paises e varios ministros dos respectivos
gobernos o posicionamento actual de sectores considerados clave para a economia de
Galicia e o grao de colaboraciéon das empresas galegas con este paises de economia
emerxente.

Os sectores que mais vias de mercado ofrecen 4s empresas de Galicia, segundo
constatou o titular da Xunta na viaxe, son o sector das enerxias renovables, como por
exemplo a edlica; o naval, o pesqueiro e as obras publicas. No caso de Panama, o sector
da loxistica e das grandes infraestruturas é clave, e estd moi vinculado a ampliacién do
Canal, cuxa finalizacion esta prevista no 2014.

O presidente da Xunta destinou a viaxe a abrir novas vias de negocio para a economia
galega pero, tamén, a atraer investimentos para a nosa comunidade, baixo a premisa de
que Galicia é un pais fiable, previsible onde hai un valor seguro que é a fiabilidade das
slias empresas.

A XUNTA INVISTE MAIS DE 210.000 EUROS NA REPARACION DE
EMERXENCIA DUN EDIFICIO DE VIVENDAS NO POLIGONO DE CARANZA, EN
FERROL

= FEsta previsto que as obras, actualmente en execucion, rematen a mediados de
outubro

= As inspeccions realizadas constataron a necesidade de reparar a corrosion existente
nas armaduras da planta baixa asi como o desprazamento dalgiuns paneis
prefabricados de formigon que conforman a fachada do edificio

» As vivendas foron construidas na década dos setenta polo antigo Instituto Nacional
da Vivenda, e posteriormente foron transferidas ao IGVS

O Consello da Xunta de Galicia aprobou hoxe as obras de reparacién que se estan a
levar a cabo, por procedemento de emerxencia, dun edificio de vivendas no poligono de
Caranza. A Xunta de Galicia, a través do Instituto Galego da Vivenda e Solo (IGVS),
investiu mais de 210.000 euros na reparacion do bloque 10, conformado por 85
vivendas, da Unidade Vecinal 2 do barrio de Caranza.

As obras de reparacidon inicidronse a finais de xullo polo procedemento de emerxencia
debido ao risco existente para a seguridade do edificio e das persoas, e estaran
rematadas a mediados de outubro.

O Instituto Galego da Vivenda e Solo recibiu no pasado mes de marzo unha reclamacion
presentada pola comunidade de propietarios deste sobre deficiencias no edificio e, dado
que se trata de antigas vivendas de promocién publica, o IGVS ordenou de inmediato a
inspeccion dos danos por parte dos técnicos deste organismo, encargando
posteriormente o estudo das patoloxias detectadas ao catedratico de Estruturas da
Universidade da Corufa, Juan Pérez Valcarce.

Das inspeccidéns e informes realizados desprendiase a necesidade urxente de reparar a
corrosiéon existente en determinadas armaduras da planta baixa e o desprazamento
dalgins paneis prefabricados de formigén que conforman a fachada do edificio.

As obras de reparacién contrataronse, por procedemento de urxencia, no mes de xufo,
por importe de 198.188,20 euros, mais 15.409,14 euros de redaccién de proxecto e
direccion de obra, polo que o investimento total ascende & cantidade de 213.597,34
euros.

O edificio foi construido na década dos setenta polo Instituto Nacional de la Vivienda e
transferidas 4 Xunta de Galicia na década dos oitenta. No resto de edificios a que
pertence este grupo xa se realizaron con anterioridade labores semellantes aos que
agora se levan a cabo.

SANIDADE ACTUALIZA AS BASES DE DATOS DO SISTEMA DE INFORMACION
DE TARXETA SANITARIA CON MUFACE PARA EVITAR A DOBRE COBERTURA
DE ASEGURAMENTO SANITARIO

» Todas aquelas persoas que foron excluidas das bases de datos seguiran contando
coa asistencia sanitaria a cargo de Muface e poderan realizar o cambio de entidade
sanitaria do 1 ao 31 de xaneiro de cada ano

A Conselleria de Sanidade, a través da sua Direccién Xeral de Innovacion e Xestiéon da
Saude Publica, vén de realizar un proceso de actualizacién das bases de datos de
tarxeta sanitaria con Muface co obxectivo de detectar e minimizar a dobre cobertura de
aseguramento sanitario.

Todos os espanois tefien dereito 4s prestacidns sociais consideradas na Lei xeral da
Seguridade Social, na que se recollen dous tipos de réximes, o réxime xeral e os réximes
especiais, onde esta incluida a Mutualidade de Funcionarios Civis do Estado (Muface).
De forma xeral, ter dereito a un dos réximes é incompatible co acceso a outro para
evitar duplicidades.

Por este motivo a Conselleria de Sanidade realizou este proceso de actualizacién con
Muface, dada a capacidade de elecciéon de entidade sanitaria que tenen os mutualistas
deste colectivo e a que, en ocasidéns, os cambios que se realizan non se seguen da
oportuna baixa na outra entidade.

Una vez realizado este proceso, todas aquelas persoas que foron excluidas da base de
datos seguen contando coa asistencia sanitaria a cargo de Muface, e poderan realizar
tamén o cambio de entidade sanitaria, se asi o desexan, do 1 ao 31 de xaneiro de cada
ano.

Proceso de actualizacion

Para levar a cabo a actualizacion do Sistema de Informaciéon de Tarxeta Sanitaria (SITS)
realizouse nun primeiro momento un estudio da base de datos de Muface para poder
facer os cruzamentos necesarios entre esta entidade, o SITS e a Tesoureria Xeral da
Seguridade Social.

Seguidamente, enviduselles unha carta informativa a todas aquelas persoas afectadas,
co obxectivo de que puidesen comprobar a suUa situaciéon e ter a oportunidade de facer
as correcciéns oportunas con Muface antes de proceder & baixa na tarxeta sanitaria.
Ademais, resolvéronse todas as dubidas e informouse de todo o proceso a través de
chamadas telefdnicas.

